
13 முரச�ொலிசென்னை	  10.05.2025

எதிர்பார்த்ததைவிட மிகச்சிறப்பான முறையில் ஆட்சி நடத்துகிறார்!

இந்தியாவில் மிக முக்கியமான தலைவராக முதல்வர் மு.க.ஸ்டாலின் திகழ்கிறார்!
‘சன் நியூஸ்’ த�ொலைக்காட்சியின் ‘கேள்விக்களம்’ பகுதியில் – டெல்லி அம்பேத்கர் பல்கலைக்கழகப் பேராசிரியர் ராஜன்குறை கிருஷ்ணன் ஆணித்தரமான பதில்!

சென்னை, மே. 10–
“எதிர்­பார்த்ததை விட மிகச்சிறப்­பான 

முறையில் ஆட்சியை நடத்தி இந்தியா­
வில் மிக முக்கியமான தலைவராக 
முதல்வர் மு.க.ஸ்டாலின் அவர்கள் 
திகழ்கிறார்” என்று டெல்லி அம்பேத்கர் 
பல்கலைக்கழகப் பேராசிரியர் ராஜன்­
குறை கிருஷ­ᝰன் ‘சன் நியூஸ்’ 
த�ொலைக்காட்சி கேள்விக் களம் பகுதி­
யில் ஆணித்தரமாகக் கூறியுள்ளார்.

“சன் நியூஸ்” த�ொலைக்­காட்சியின் 
கேள்விக் களம் பகுதியில் புதுடெல்லியி 
லுள்ள அம்பேத்கர் பல்கலைக்கழக 
பேராசிரியர் ராஜன்குறை கிருஷ­ᝰன் 
அவர்கள் பங்கேற்று பேசியதாவது:–

கேள்வி: நான்­காண்டு காலத்திற்கு 
முன்னால், ஸ்டாலின் அவர்கள் முதல­
மைச்ச ராகப் பொறுப்பேற்கின்ற நேரத்­
தில், இதையெல்லாம் செய்வார் என்­
றும், இந்த அளவிற்குப் போராடுவார் 
என்று எதிர்பார்த்தீர்களா? அல்லது நிர்­
வாகத்தில், மற்றவற்றில் இதைவிட 
அவர் இன்னும் சிறப்பாக செய்திருக்க 
முடியும்? நான் எதிர்பார்த்த அளவிற்கு 
செய்யவில்லை என்று நினைக்கி  
றீர்களா?

ராஜன்குறை கிருஷ­ᝰன்: எதிர்பார்ப்பு­
களையெல்லாம் கடந்து சிறப்பான ஓர் 
ஆட்சி நடைபெற்று இருப்பதாகத்தான் 
நான் நினைக்கிறேன். நாள்தோறும் 
காலையில் 9 மணிக்கு தொலைக்­காட்சி 
செய்திகளைப் பார்க்கிறேன்; 10 மணிக்­
குத் தொலைக்­காட்சி செய்திகளைப் 
பார்க்கிறேன். நான் தமிழ்நாட்டில் 
இல்லை, டில்லியில் இருக்கிறேன். அத­
னால், காலையில் ஒளிபரப்பாகும் செய்­
திகளையும், மாலையில் ஒளிபரப்பாகும் 
செய்திகளையும் பார்ப்பேன்.

தினகரன் போன்ற நாளிதழ்களை 
இணைய தள வழியாகப் படிக்கிறேன். 
ஒவ்வொரு நாளும் தொடர்ந்து ஒரு 
எக்ஸ்கியூட்டிவ் இண்டண்ட் என்பார்­
கள். ஆட்சி நிர்வாகம் செய்கிறவர்கள் 
தொடர்ந்து ஏதாவது ஒன்றைச் செய்து­
கொண்டே இருக்கவேண்டும். முன்­
னேற்றம், ஒரு மாற்றம், ஒரு புதிய விஷ­
யத்தை செய்யவேண்டும்; மேம்படுத்த 
வேண்டும் என்கிற எண­ᝰம் குறையா­
மல் இருக்கிறது. எஞ்ஜின் வேகம் நிற்­கா­
மல் சென்றுகொண்டிருப்பதாகத்தான் 
நான் உணர்கிறேன்.

தொட    ர் ந் து  ஏ தா  வ து  ஒ ரு 
முன்னெடுப்புகளைச் செய்துகொண்டே 
இருக்கிறார்கள். அது எந்தத் துறையாக 
இருந்தாலும்; பொருளாதாரமாக இருக்க­
லாம்; பண்பாட்டு விஷயமாக இருக்க­
லாம்; மக்கள் நலத் திட்டங்களாக இருக்­
கலாம்; மாநில உரிமை சார்ந்ததாக 
இருக்கலாம்.

நாள்தோறும் ஒரு முன்னெடுப்பு, 
ஒரு செய்தி, ஒரு நகர்வு சிறந்த ஆட்சியா­
கத்தான் என்னால் பார்க்க முடிகிறது. 
நான் விமர்சனக் கண்ணோட்டத்தில்­
தான் இந்த ஆட்சியைப் பார்க்கிறேன், 
நான் ஆதரவு தெரிவித்தாலும்கூட!

தெளிவான கருத்துக்களை
முதல்வர் எடுத்து வைக்கிறார்!

எனக்கு மிகுந்த மகிழ்ச்சி. குறிப்பாக 
ஸ்டாலின் தலைமை என்பது, எதிர்­
பார்த்ததைவிட மிகச் சிறப்பான முறை­
யில்தான் ஆட்சியை நடத்திக் கொண்டி­
ருக்கிறார். தமிழ்நாட்டளவிலும் சரி, 
இந்திய அளவிலும் சரி மிக முக்கியமான 
ஒரு தலைவராக இருக்கிறார்.

அளவாகவும்,  அதேநேரத்தில், 
தேவையான நேரத்தில் தீவிரமாகவும் 
பேசக்கூடியவராகவும், தெளிவான 
கருத்துகளை முன்னெடுத்து வைப்பவ­
ராகவும் அவர் உருவாகியிருக்கிறார்.

நாம் மட்டும் இதைச் சொல்ல­
வில்லை. மற்ற மாநிலத்தைச் சேர்ந்த­
வர்களும் சொல்கிறார்கள். ‘ ‘ஆகா, 
ஸ்டாலின் தமிழ்நாட்டில் மிகச் சிறப்பாக 
ஆட்சி செய்கிறார்‘‘ என்று முற்போக்குச் 
சிந்தனை உள்ள அனைவரும் சொல்கி­
றார்கள். வலதுசாரி சிந்தனை உள்ள­
வர்கள், பா.ஜ.க.வினர் இப்படி சொல்ல­
மாட்டார்கள்.  அவர்களுக்கு வேறுவித 
மான அபிப்பிராயம் இருக்கும்.

ஆனால், முற்போக்குச் சிந்தனை 
உள்ள நண்பர்கள், கல்வியாளர்கள், 
பொதுநல நோக்குள்ளவர்கள் யாராக 
இருந்தாலும் என்ன சொல்கிறார்கள் 
என்றால், ‘‘உங்கள் மாநிலத்தில் எந்த 
விதமான பிரச்சினையும் இல்லை; முத­
லமைச்சர் ஸ்டாலின் இருக்கிறார்‘‘ 
என்று பொறாமைக் கண்ணோட்டத்­
தோடுதான் பார்க்கிறார்கள். அதை நான் 
மகிழ்ச்சிக்குரிய விஷயமாகத்தான் 
நான் நினைக்கிறேன்.

மிக ம�ோசமான காலக் கட்டத்தை
ந�ோக்கி உலகம் செல்கிறது!

உலக அரசியலையும் நான் கவனித்­
துக் கொண்டு வருபவன். வலதுசாரி 
எழுச்சி உலக நாடுகள் முழுவதும் இன்­
றைக்கு உருவாகிக் கொண்டிருக்கின்­

றது. உலக அரசியலே மிக மோசமான 
காலகட்டத்தை நோக்கிச் சென்று 
கொண்டிருக்கின்றது. அமெரிக்­காவில் 
டிரம்ப், பிரான்சில் வலதுசாரிகள் ஆட்சி, 
பிரிட்டனில் வலதுசாரி ஆட்சி. எல்லா 
நாடுகளிலும் வலதுசாரிகளின் ஆக்கிர­
மிப்பு இருக்கிறது. என்னுடைய நூல் 
ஒன்றுக்கு ‘‘எதிர்ப்புரட்சிகளின் காலம்‘‘ 
என்று பெயர் வைக்கின்ற அளவிற்கு, 
ஓர் எதிர்மறையான சக்திகள் மிக அதிக­
மாக உலகத்தில் இருக்கிறது.

இப்படிப்பட்ட காலகட்டத்தில், முற்­
போக்குச் சிந்தனை, சமூகநீதி, சுயாட்சி, 
மாநில உரிமை போன்றவை – மாநில 
உரிமை என்பது அதிகாரப்பரவல். அதி­
காரப்பரவல்தானே முற்போக்கு. அதிகா­
ரம் எல்லா இடங்களுக்கும் பரவவேண்­
டும் ;  ஓரிடத்தில் குவியக்கூடாது. 
அதுதான் மாநில சுயாட்சி.

முற்போக்கு, சமூகநீதி இவை எல்லா­
வற்றிலும் தமிழ்நாடு, உலகத்தில் நடை­
பெற்றுக்கொண்டிருக்கின்ற நிகழ்வு 
களுக்கு மாற்றாக, எதிர்திசையில், 
கடந்த நான்­காண்டுகால ஆட்சியை 
நடத்திக் கொண்டிருக்கின்றது. அது ஓர் 
ஆறுதலைக் கொடுக்கிறது.

உலக நாடுகளில் நடைபெறுகின்ற 
நிகழ்வுகளைப் படிக்கும்போது, மனது 
வேதனைப்படுகிறது. காசா, அமெ­
ரிக்கா, உக்ரைன் போன்ற நாடுகளில் 
நடைபெறும் நிகழ்வுகளைப் படித்து­
விட்டு, தமிழ்நாட்டைப் பார்க்கும்போது 
ஒரு ஆசுவாசம் ஏற்படுகிறது.

உலக அரசியலில்
பசுமையான ஒரு தீவு!

நம் ஊரில், ஆட்சி நன்றாக நடைபெ­
றுகிறது. மகிழ்ச்சியைத் தரக்கூடிய அள­
விற்குத் தமிழ்நாடு, உலக அரசியலில் 
பசுமையான ஒரு தீவாக இருப்பது­
போன்று, நான் மனப்பூர்வமாக 
நினைக்கிறேன்.

நான், 1969 ஆம் ஆண்டிலிருந்து 

அரசியலை செய்தித் தாள்களைப் படித்­
துத் தெரிந்துகொண்டவன். அன்றைய 
காலகட்டத்தில் நான் சிறுவன் என்ப­
தால், தெளிவாகப் புரிந்துகொள்ள முடி­
யாது.  அந்தக் காலகட்டத்தில், தி.மு.க. 
ஆட்சி, மாநிலத்திற்­கான முக்கியமான 
முன்னெடுப்புகளைச் செய்தது என்­
பதை, ஜெயரஞ்சன் எழுதியதிலிருந்து 
நான் தெரிந்து கொண்டேன். 

பொது விநியோகத்தை உறுதி செய்­
தது; தமிழ்நாட்டில் நெல்கொள்முதலை 
உறுதி செய்தது போன்ற பல விஷயங்­
களை முன்னெடுத்தார்கள் என்பதைத் 
தெரிந்துகொண்டேன். கடந்த நான்­
காண்டுகளில், நீண்ட கால தாக்கமாக 
இருக்கின்ற விஷயங்கள் நடைபெற்ற­
தாக நான் நினைக்கிறேன்.

மிகச்சிறந்த 
காலைச் சிற்றுண்டித் திட்டம்!

காலைச் சிற்றுண்டி திட்டம் என்பது, 
மிகச் சிறந்த திட்டமாகும். சிந்தனைக் 
கட்டுமானத்தை மாற்றும் திட்டம் இது. 
இந்தத் திட்டத்தை, இனி யாராலும் 
நிறுத்த முடியாது. மிகுந்த மன துணிச்­
சல், தெளிவு, திட சிந்தனை வேண்டும் 
இதுபோன்ற திட்டத்தைத் தொடங்குவ­
தற்கு. அதைத் துணிந்து செய்திருக்கின்­
றார் முதலமைச்சர் மு.க.ஸ்டாலின் 
அவர்கள்.

குறைகள் இல்லாமல் ஓர் உலகம் 
இருக்கவே முடியாது மானுட வரலாற்­
றில். நான் ஒரு மானுடவியலாளனாகச் 
சொல்கிறேன், எந்தக் காலத்திலும் 
குறைகள் இல்லாமல் இருக்க முடியாது.

காலை சிற்றுண்டித் திட்டம் என்பது, 
மிகப்பெரிய சிறப்பான திட்டமாகும். 
அதேபோன்று, மகளிர் விடியல் பய­
ணம்; மகளிர் உரிமைத் தொகை 
போன்ற திட்டங்களை இனிமேல் யாரா­
லும் பின்வாங்க முடியாது. உரிமைத் 
தொகையை அதிகப்படுத்திக் கொண்டு­
தான் போகவேண்டும்.

டில்லியில், ஆம் ஆத்மி ஆட்சியில், 
ஆயிரம் ரூபாய் கொடுத்தால், பா.ஜ.க. 
2,500 ரூபாய் கொடுப்போம் என்கிறார்­
கள். சத்துணவுத் திட்டத்திலும் அதைப் 
பார்த்தோம்; ஒரு முட்டை, பிறகு 
இரண்டு முட்டை என்று அதிகரித்தது. 
அதிகரிக்கத்தான் முடியுமே தவிர, 
குறைக்க முடியாது.

பண்­பாட்டுத்துறையில்
ஒரு பெரிய பாய்ச்சல்!

இந்த மாற்றங்களை, மக்கள் 
நலனை நோக்கிய மாற்றங்கள் என்பது 

மிகமிக முக்கியமானதாகும். அதில் மிக 
முக்கியமான திருப்பு முனைகளை 
கடந்த நான்­காண்டுகளில் செய்திருப்பது 
பெரிய விஷயமாகும். அதற்கு ஈடாக, 
பொருளாதாரம், அதிலேயும் ஒரு வளர்ச்­
சிப் பாதையில், திட்டவட்டமாக புள்ளி 
விவரங்களையெல்லாம் சொல்லி, 
பொருளாதார வளர்ச்சி குறையாமல், 
இதனைச் செய்வது. அந்நிய முதலீடு 
களை ஈர்ப்பது.

எனக்கு மிக நெருக்கமான துறை – 
நான் கல்வியாளன், எழுத்தாளன் என்ப­
தால், பண்பாட்டுத் துறையில் அவர் 
செய்திருக்கின்ற முன்னெடுப்புகள் என்­
பது மிகச் சிறப்பானதாகும். தமிழ்நாடு 
அரசு ஏற்பாடு சென்னை இலக்கிய 
விழாவிற்கு என்னை அழைத்தார்கள். 
அவ்விழாவிற்கு நான் சென்றிருந்­
தேன். 

1980 ஆம் ஆண்டுகளில், நாங்கள் 
செலவு செய்து அந்த விழாக்களை நடத்­
துவோம். கருத்தரங்கம் நடத்துவோம். 
ஆனால், இன்றைக்கு அய்ந்தாறு இடங்­
களில் இலக்கியத் திருவிழாக்களை 
அரசே நடத்துகிறது. இதைப் பார்க்கும்­

போது எனக்கு மிகவும் வியப்பாக இருக்­
கிறது. இது ஒரு பெரிய பாய்ச்சல் என்று­
தான் நான் சொல்வேன். அரசு செய்யும் 
ஒவ்வொரு விஷயத்தைப் பார்க்கும்போ­
தும் எங்களைப் போன்றவர்களுக்கு 
மகிழ்ச்சியாக இருக்கிறது. புத்தகக் கண்­
காட்சி, நூலகம், கீழடி ஆய்வு போன்­
றவை மிகச் சிறப்பாக நடைபெறு­
கின்றன.

நெறியாளர்: நீங்கள் இருக்கக்கூடிய 
டில்லியில், உங்களைச் சுற்றி நடக்­
கின்ற அரசியல் நிகழ்வுகளை உன்னிப்­
பாகப் பார்த்துவிட்டு, அங்கே இருந்து 
தமிழ்நாட்டைப் பார்க்கின்றபோது 
ஏதோ ஒரு தனித் தீவாக இருக்கிறது 
என்று சொல்கிறீர்கள். ஆனால், தமிழ்­
நாட்டிலேயே இருக்கின்றவர்களுக்கு, 
தமிழ்நாட்டை விட்டு வெளியே போகாத­
வர்களுக்கு, அ.தி.மு.க. ஆட்சி, தி.மு.க. 
ஆட்சி என்று மாறி மாறி பார்ப்பவர்க­
ளுக்கு, இதுபோன்ற பருந்து பார்வை­
யில் ஒரு விஷயத்தைப் பார்க்க முடி­
யுமா? என்பது ஒரு சந்தேகம். 

ஒவ்வொரு காலகட்டத்திலும் ஒரு 
பிரச்சினை முன்னெடுக்கப்படும். மின்­
வெட்டு ஒரு பெரிய பிரச்சினையாக 
வரும். 2ஜி போன்ற விஷயங்கள் தேர்­
தல் நேரத்தில், பேசு பொருளாகிவிடும். 
அல்லது பணப் புழக்கமே இல்லை என்­
பது ஒரு பெரிய விஷயமாகப் பார்க்கப்ப­
டும். வெவ்வேறு தருணங்களில், வெவ்­
வேறு பிரச்சினைகள் மேலெழுந்து, ஓர் 
ஆட்சியினுடைய நிர்வாகத்தைக் கவ­
னிக்க முடியாத அளவிற்கோ அல்லது 
அதனுடைய திசையை மாற்றும் அள­
விற்குச் சென்றுவிடும்.

இப்போது 30 ஆண்டுகளில், 1996 
ஆம் ஆண்டிற்குப் பிறகு, கூட்டணி 
யுகம் ஒரு 25 ஆண்டுகளாக இருந்தது. 
இப்போது 10 ஆண்டுகளாக முழுக்க 
முழுக்க டில்லியில் ஒரு கட்சி ஆட்சி என்­
கிற நேரத்தில், மெட்ரோ ரயில் 
திட்டத்திற்கும் நிதி கேட்டுப் போராட­
வேண்டும்; கல்வி நிதிக்­காகவும் போரா­
டவேண்டும்; மருத்துவக் கல்லூரி 
தொட    ங ்கவே   ண் டு ம்  எ ன ்றா  லு ம் , 
போராடவேண்டும்.

தூத்துக்குடி, திருநெல்வேலி மழை, 
வெள்ளத்தால் மூழ்குகிறது என்றாலும், 
அதற்கும் ஒரு மாநில அரசு போராட­
வேண்டும் நிவாரண நிதி கேட்டு. இப்படி 
இ ரு க் கி ன ்ற  சூ ழ் நி ல ை யி ல் , 
நிர்வாகத்தை நீங்கள் எப்படி பார்க்கிறீர்­
கள்? எதற்கு இந்த அரசு முன்னுரிமை 

தந்திருக்கிறது என்கிறீர்கள்?
ஒன்றியத்தில் அதிகாரத்தை

குவிக்க நினைக்கும் பா.ஜ.க!
ராஜன்குறை: எதிர்சக்தியோடு மோத 

வேண்டிய நிலைதான் இப்போது. இந்­
திய அரசமைப்புச் சட்டம் எழுதிய கால­
கட்டத்திலிருந்து, மாநிலங்களே இருக்­
கக்கூடாது என்கிற மனப்போக்கில் 
இருப்பவர்கள்தான் பா.ஜ.க.வினர்.

மொத்த அதிகாரத்தையும் ஒன்றியத்­
தில் குவிக்கவேண்டும் என்று நினைக்­
கின்ற கட்சிதான், 2014 ஆம் ஆண்டிலி­
ருந்து முழுப் பெரும்பான்மையோடு 
ஆட்சி செய்கிறது. நரேந்திர மோடி தலை­
மையில், மூன்றாவது முறையாக ஆட்­
சிக்கு வந்திருக்கிறார்கள்.

அவர்களுடைய அஜெண்டாவே, 
மாநில உரிமைகளைக் குறைத்து, 
எல்லா அதிகாரங்களையும் ஒன்றியத்­
திற்குக் கொண்டு போவதுதான். அதை 
அவர்கள் டபுள் எஞ்சின் சர்க்­கார் என்று 
வெளிப்படையாகவே சொல்கிறார்கள்.

எங்களுக்கு ஓட்டுப் போட்டால்தான், 
நாங்கள் மாநிலத்திற்கு நல்லது செய்­
வோம் என்று சொல்வது தவறு என்கிற 
உணர்வு முன்பு இருந்தது. ஆனால், 
இப்போது அவர்கள் வெளிப்படையா­
கவே சொல்கிறார்கள். டபுள் எஞ்சின் 
சர்க்­கார்; எங்களுக்கு மாநிலத்தில் ஓட்­
டுப் போட்டால்தான், நாங்கள் மாநிலத்­
திற்கு நல்லது செய்வோம் என்று தேர்த­
லில் வெளிப்படையாகவே சொல்  
கிறார்கள்.

அப்படியென்றால், எந்த அளவிற்கு 
அவர்கள் ஒரு கட்சி ஆட்சியாக நாடு 
முழுவதும் இருக்கவேண்டும்; ஒன்றி­
யத்தில் அதிகாரத்தைக் குவிக்க வேண்­
டும் என்பதைப்பற்றி அவர்கள் எப்படி 
வெளிப்படையாகச் சொல்கிறார்கள் 
பாருங்கள்.

பா.ஜ.க.வோடு எதிர்நீச்சல்; வலதுசா­
ரிகள் போக்குகளோடு எதிர்நீச்சல்; இன்­
றைக்கு ஜாதியத்தோட தன்மை என்ன­
வென்றால், நீங்கள் முற்போக்­காகப் 
போகப்போக ஒரு ரியா்ᝌன் வந்து 
கொண்டே இருக்கும். ஆணாதிக்கம், 
ஜாதியம் என்பதைலெ்லாம் எப்படி என்­
றால், அடிக்க அடிக்கக் கிளம்பும், ‘பேய்‘ 
போன்று.

சவால்கள் நிறைந்த
நான்காண்டு!

வளர்ச்சியை நாம் செய்ய செய்ய, 
ஜாதீய நோக்குகள் அதிகரிக்கும். அத­
னால், அந்த ரியா்ᝌன் எல்லாவற்றை­
யும் எதிர்கொண்டுதான் நாம் கொண்டு 
போகவேண்டும். கடந்த நான்­காண்டு­
கால ஆட்சியை எதிர்நீச்சல்களுக்கி­
டையே நடத்திக் கொண்டிருக்கிறார். 
மேலே பாம்பு, கீழே நரி; அகழி, தடுப்புச் 
சுவர் என்று முதலமைச்சர் மு.க. 
ஸ்டாலின், சட்டப்பேரவையில் சொன்­
னார். சவால்கள் நிறைந்த சூழ்நிலை 
யில், தெளிவான ஒரு நோக்கு, 
திட்டமிடல், திடச்சித்தம் எல்லாம் சேர்ந்­
துதான், கடந்த நான்­காண்டு கால ஆட்­
சியில், இந்த அளவிற்கு செய்யய முடிந்­
ததாக நான் பார்க்கிறேன்.

“இதனை இதனால் இவன்முடிக்கும் 		
		  என்றாய்ந்து

அதனை அவன்கண் விடல்” என்ற 
திருக்குறளுக்கேற்ப, சரியான இடத்­
திற்கு, சரியான அமைச்சர்களையும், 
சரியான அதிகாரிகளையும் சரியான 
முறையில் நியமித்துக் கொண்டுபோ­
வது என்பது சாதாரணமானதல்ல.

செய்தித் தாள்களைத் தொடர்ந்து 
பார்க்குமப்ோது, ஒவ்வொரு விஷயமும் 
பார்த்துப் பார்த்துச் செய்யப்பட்டு இருக்கி­
றது என்பதை நம்மால் பாராட்டாமல் 
இருக்க முடியாது. அதற்குப் பெயர் 
குறைகள் இல்லை என்று சொல்ல முடி­

யாது. நாம், மதிப்பெண்கள் வழங்க­
வேண்டும். நிறைகளுக்கு எவ்வளவு 
மதிப்பெண்; குறைகளுக்கு எவ்வளவு 
மதிப்பெண் என்று பார்க்க வேண்டும்.

குறைகள் என்பது பெரும்பாலும் 
ரியா்ᝌன்தான். வளர்ச்சி வந்தாலே, 
எனக்கு அதிகமாக வேண்டும் என்ற 
நிலைதான் இருக்கும். ஜாதீய நோக்குக­
ளில், எதிர்மறைப் போக்குகள் வருவதற்­
குக் காரணம், கீழே உள்ளவர்கள் 
மேலே வருமப்ோது, மேலே இருப்பவர்­
கள், அதனைப் பொறுத்துக் கொள்ள 
முடியாமல்தானே வெட்டுகிறார்கள். 
நாம், கீழே உள்ளவர்கள் நன்றாகப் 
படிக்கக்கூடிய நிலையை ஏற்படுத்தி­
விட்டோம்.

தாழ்த்தப்பட்டவர்கள் நன்றாகப் படிக்­
கும்போது, மேலே உள்ளவர்கள் அத­
னைத் தாங்கிக் கொள்ள முடியாமல், 
இப்படிச் செய்கிறார்கள். ஆகையால், 
வளர்ச்சியால் வருகின்ற ஒரு ரியா்ᝌன் 
இது. இதை சமாளித்துத்தான் ஆக­
வேண்டும்.

மாநில நலனை முதன்மைப்படுத்த 
வேண்டும். அரசியலி்ல் போட்டிப் போடு­
கின்ற எந்தக் கட்சியாக இருந்தாலும் 
என்ன சொல்லவேண்டும் ‘‘இதைவிட 
நாங்கள் நன்றாகச் செய்வோம்‘‘ என்று 
சொல்லலாம். ஆனால், ஆட்சியை 
எதிர்க்கவேண்டும் என்பதற்­காக, நல்ல 
விஷயங்களைப் பாராட்டாமல், குறை­
களை மிகைப்படுத்தி சொல்வது என்­
பது, சொல்பவர்களுக்கே வெற்றியை 
தராது.

அதை எப்படிச் சொல்லவேண்டும் 
என்றால், இதைவிட இன்னும் சிறப்பா­
கச் செய்யலாம்; இதை இப்படிச் செய்ய­
வேண்டும் என்று சொல்லவேண்டும். 
ஆனால், அரசு செய்வதைப் பாராட்டா­
மல், எதுவுமே நடக்கவில்லை என்று 
எதிர்மறையாகப் பேசுவது; இந்த ஆட்சி 
மிக மோசமான ஆட்சி என்று ஒரே அடி­
யாக அடித்துப் பேசினால் முடிந்து போய்­
விடும் என்று சொல்வது சரியான அரசி­
யலாகவும் இருக்­காது; வெற்றிகரமான 
அரசியலாகவும் இருக்­காது.

எதிர்க்கட்சிகள் ேஹாம் செய்ய­
வேண்டும்; அப்படி செய்தால்தான், மாற்­
றுச் சிந்தனையோ, மற்ற வழிக­
ளையோ சொல்லவேண்டும். நீங்கள் 
ஆட்சிக்கு வந்தவுடன் நீட் தேர்வை 
ஒழித்துவிடுவோம் என்று சொல்கிறீர்­
களே அதனைச் செய்தீர்களா? என்று 
கேட்கிறார்கள். இது ஒரு வாதமே அல்ல!

அதற்­காக என்னென்ன முயற்சி 
களை செய்யவேண்டுமோ அதையெல்­
லாம் மிகச் சிறப்பாக செய்திருக்கிறது 
தி.மு.க. அரசு. ஆணையம் அமைத்து, 
அந்த ஆணையத்தின் ஆய்வறிக்­
கையை அளித்தாகி விட்டது. மக்கள் 
கையெழுத்து இயக்கம் நடத்தி அதை­
யும் அனுப்பியாகிவிட்டது. சட்டப்பேர­
வையில், தீர்மானம் நிறைவேற்றி 
அனுப்பியாகி விட்டது.

இதற்குமேலும், ஒன்றிய பா.ஜ.க. 
அரசு நீட் தேர்வை நடத்துகிறது என்­

றால், பா.ஜ.க.வை நோக்கி கேள்வி கேட்­
கவேண்டுமா? அல்லது தி.மு.க.வை 
நோக்கி கேள்வி கேட்கவேண்டுமா?

அதைக்கூட அரசியல் சுய லாபத்திற்­
காக, குறுகிய கண்ணோட்டத்தோடு, 
தி.மு.க.வை நோக்கி கேள்வி கேட்பது 
வேடிக்கையாக இருக்கிறது. ஓர் ஆய்வா­
ளன் என்கிற கண்ணோட்டத்தில் பார்க்­
கும்போது, இன்றைய அரசியல் இவ்வ­
ள வு  மோச    ம ா கி வி ட்டதே     எ ன் று 
வேதனைப்பட நேர்கிறது.

உண்மையிலேயே நீட் தேர்வை 
ஒழிக்கவேண்டும் என்றால், தி.மு.க. 
அரசோடு இணைந்து போராடி ஒழிக்க­
வேண்டும். நீட்டை எதிர்க்கவில்லை, 
பா.ஜ.க.வைப் போன்று, நாங்களும் 
ஆதரிக்கிறோம் என்று சொல்லுங்கள்.

அப்படியும் சொல்லாமல், இப்படியும் 
சொல்லாமல், நீங்கள் ஏன் நீட் தேர்வை 
ஒழிக்கவில்லை என்று கேட்பது நியாய­
மற்றது. ஒரு மாநில அரசு நீட் தேர்வு 
ஒழிப்பிற்­காக, தன் சக்திக்கு உள்பட்டு 
அனைத்தையும் செய்திருக்கிறது. ஒன்­
றிய பா.ஜ.க. அரசு அதனை கண்டு­
கொள்ள     வி ல ் லை  எ ன ்ப து தானே    
உண்மை.

நெறியாளர்:  இன்னும் ஓராண்டு 
காலம் தி.மு.க. ஆட்சிக்கு இருக்கிறது. 
ஓராண்டு காலம் என்பது அரசியல் ரீதி­
யாக, நிறைய சவால்களை, அரசியல் 
முனையில், நிர்வாகம் குறைந்து, அரசி­

யல், கூட்டணிப் பேச்சுவார்த்தைகள், 
தேர்தலை நோக்கிய நகர்வுகள் என்று 
போகக்கூடிய ஒரு காலம்.

புதிய திட்டங்களை செயல்படுத்தி, 
ஆறு மாதத்திற்குள் புதிதாக சாதிக்கக்கூ­
டிய அவகாசம் இல்லாத நிலை. இப்படிப்­
பட்ட சூழ்நிலையில், நான்­காண்டு நிறை­
வில், இப்போது செய்யவேண்டிய 
அமச்ம் என்ன? இப்போது முன்னுரிமை 
தரவேண்டிய விஷயம் எது? இப்போது 
இந்த அரசுக்கு இருக்கவேண்டிய 
சவால்கள் என்ன?

குரியன் அறிக்கை
இந்திய அரசியலில் வீச்சை ஏற்படுத்தும்!

ராஜன்குறை: 1967 ஆம் ஆண்டிலி­
ருந்து 1975 ஆம் ஆண்டு வரைக்கும் 
தமிழ்நாடு சிறப்பான திசையில் பய­
ணிக்கத் தொடங்கியது. 1975 ஆம் 
ஆண்டிற்குப் பிறகு, பயணம் அப்படி­
யும், இப்படியும் அலைமோதியது. 
கடந்த நான்­காண்டுகளில், மீண்டும் 
அந்தப் பழைய திசைக்கே வந்துவிட்டது 
என்று நான் நினைக்கிறேன்.

ஒன்றிய – மாநில உரிமைகளுக்­
காக, குரியன் தலைமையில் ஓர் 
ஆணையம் அமைக்கப்பட்டு இருக்கி­
றது இப்போது. அந்த ஆணையம் 
கொடுக்கக்கூடிய ஆய்வறிக்கை என்பது 
மிக முக்கியமான ஒரு வீச்சை தமிழ்­
நாட்டு அரசியலிலும், இந்திய அரசியலி­
லும் ஏற்படுத்தும் என்று நினைக்  
கின்றேன்.

மக்களைத் தொடர்ந்து மாநில அர­
சின் உரிமைகளின் முக்கியத்துவம் 
என்ன? எப்படி மாநில உரிமைகள் பறி­
போகின்றன? பா.ஜ.க.வினுடைய 
செயல் திட்டங்கள் எப்படி இருக்கின்றன? 
என்பதை மக்களிடையே எடுத்துச் 
சொல்லி, விழிப்புணர்வை ஏற்படுத்துவது 
என்பது ஒரு சவாலான விஷயம்தான்.

இன்றைய
முக்கிய சவால்!

ஏனென்றால், பிற்போக்குச் சக்திகள் 
மக்களைத் திசை திருப்புவது; முக்கிய 
மான விஷயம் என்னவென்றால், எந்­
தக் கட்சி ஆட்சி செய்கிறது என்பது முக்கி­
யமல்ல; மாநில உரிமைகள், மாநில 
நலன், சமூகநீதி இவையெல்லாம் கட்சி 
சம்பந்தப்பட்டது அல்ல. ஆகவே, அவற்­
றைக் காப்பாற்றுவதற்கு என்ன செய்ய­
வேண்டும் என்கிற ஒரு விழிப்புணர்வை 
நோக்கி எல்லோரையும் கொண்டு 
போகவேண்டும். அதுதான் இன்­
றைக்கு இருக்கின்ற முக்கியமான சவா­
லாகும்.

சின்னச் சின்னப் பிரச்சினைகளை 
முன்னிலைப்படுத்திப் பேசுவது; திசை 
திருப்புவது என்பதெல்லாம், நீண்ட கால 
நோக்கில், அரசியல் செய்யவேண்டியதி­
லிருந்து நம்மைத் தடுத்துவிடக் கூடாது.

நாரேட்டிவ் செட்டிங் என்று இன்று 
ஊடகங்கள் எல்லாம் சொல்கின்றன. 
இன்றைக்குப் பா.ஜ.க.வை நாம் புரிந்து­
கொண்டு, அதனுடைய செயல்திட்டங்­
கள் என்ன என்பதைப் புரிந்துகொண்டு, 
மாநில சுயாட்சி, சமூகநீதிக்­கான ஒரு 
விழிப்புணர்வை கொண்டு போவதைத்­
தான் ஒரு சவாலாக நான் பார்க்கிறேன்.

அதற்­காக ஒரு ஆணையம் அமைக்­
கப்பட்டு இருக்கிறது என்பது மிக முக்கிய­
மான விஷயமாகும். ஓராண்டில், அந்த 
ஆணையம் அறிக்கைக் கொடுத்தால், 
அதை முன்னிலைப்படுத்தி, மாநில 
சுயாட்சிக்­கான ஓர் அரசியலை முன்­
னெடுப்பதற்கு மிகவும் வாய்ப்பாக இருக்­
கும். அதைத்தான் நானும் எதிர்நோக்கி 
இருக்கிறேன்.

இந்தியாவில், மாநிலங்களுக்கு அதி­
காரப் பகிர்வை செய்யாமல், இந்தியக் 
குடியரசு  என்பது அடுத்தகட்டம் நகர 
முடியாது. சமூகநீதியை செய்யாமல், 
ஜாதிவாரி கணக்கெடுப்பை எடுத்தால் 
பயனில்லை. இதை நோக்கித்தான் வர­
லாறு நகர வேண்டிய திசை. அந்தத் 
திசையை நோக்கித்தான், சிந்தாமல், 
சிதறாமல் அதற்குரிய விழிப்புணர்வை 
ஏற்படுத்துதான் அடுத்த ஓராண்டில் முக்­
கியமான செயலாக இருக்கும் என்று 
நான் நினைக்கிறேன்.

ஒன்றிய அரசிடம் அதிகாரம் குவிந்தி­
ருக்கும்போது, எந்த ஒரு மாநிலத்தை­
யும் தனியாகப் பிரித்து ஒரு தேர்தலை 
நடத்த முடியுமா? என்பது ஒரு 
மிகப்பெரிய பிரச்சினை. மாநில அரசு 
எதைக் கேட்டாலும், ஒன்றிய அரசை 
நோக்கித்தானே போகிறது. நிதி ஆதாரங்­
கள், மற்ற மற்றவை ஒன்றிய அரசின் 
கட்டுப்பாட்டில் இருக்கும்போது, அது 
சாத்தியப்படாது.

ஒன்றியத்தில் பாசிச அமைப்பு ஆட்சி­
யில் இருக்கிறது என்பதுதான், இன்­
றைக்கு ஒரு பெரிய பிரச்சினை. மாநி­
லத்திற்கு மட்டுமான தேர்தல் என்று 
நாம் கொள்ள முடியும்.

இவ்வாறு பேராசிரியர் ராஜன்குறை 
கிருஷ்ணன் அவர்கள் கூறினார்.

1980 ஆம் ஆண்டுகளில், நாங்கள் செலவு செய்து அந்த விழாக்களை 
நடத்துவோம். கருத்த ரங்கம் நடத்துவோம். ஆனால், இன்றைக்கு 
அய்ந்தாறு இடங்களில் இலக்கியத் திருவிழாக்களை அரசே நடத்துகிறது. 
இதைப் பார்க்கும் ப�ோது எனக்கு மிகவும் வியப்பாக இருக்கிறது. இது 
ஒரு பெரிய பாய்ச்சல் என்றுதான் நான் சொல்வேன். அரசு செய்யும் 
ஒவ்வொரு விஷயத்தைப் பார்க்கும் ப�ோதும் எங்களைப் போன்றவர் 
களுக்கு மகிழ்ச்சியாக இருக்கிறது. புத்தகக் கண்காட்சி, நூலகம், கீழடி 
ஆய்வு போன்றவை மிகச் சிறப்பாக நடைபெறுகின்றன.

ஏனென்றால், பிற்போக்குச் சக்திகள் மக்களைத் திசை திருப்புவது; 
முக்கியமான விஷயம் என்னவென்றால், எந்தக் கட்சி ஆட்சி செய்கிறது 
என்பது முக்கியமல்ல; மாநில உரிமைகள், மாநில நலன், சமூகநீதி 
இவையெல்லாம் கட்சி சம்பந்தப்பட்டது அல்ல. ஆகவே, அவற்றைக் 
காப்பாற்றுவதற்கு என்ன செய்யவேண்டும் என்கிற ஒரு விழிப்புணர்வை 
நோக்கி எல்லோரையும் கொண்டு போகவேண்டும். அதுதான் இன்றைக்கு 
இருக்கின்ற முக்கியமான சவாலாகும்.


